
Kajian ini merupakan suatu kajian psikolingusitik tentang  stail pembelajaran Bahasa 

Melayu sebagai bahasa kedua dalam kalangan pelajar peribumi Iban di Sarawak 

berdasarkan jantina, aliran pelajaran, dan kemampuan prestasi. Kajian juga bertujuan 

untuk membandingkan pencapaian Bahasa Melayu berdasarkan jantina. Kajian ini 

berdasarkan Model Pembelajaran Dunn dan Dunn (1992). Subjek kajian terdiri 

daripada 170 orang pelajar tingkatan empat dari lima buah sekolah menengah di 

Bahagian Betong di Sarawak.  Dapatan kajian diperoleh menggunakan alat kajian 

borang soal selidik dan analisis markah pelajar diperoleh daripada pihak berkuasa di 

sekolah-sekolah berkenaan. Penganalisisan data menggunakan pendekatan kualitatif 

dan kuantitatif.  Keputusan kajian menunjukkan bahawa terdapatnya persamaan stail 

pembelajaran Bahasa Melayu sebagai bahasa kedua dalam kalangan pelajar peribumi 

Iban di Sarawak dari semua lima rangsangan.  Dalam rangsangan emosi, majoriti 

pelajar  memiliki motivasi intrinsik yang tinggi, bertanggungjawab positif tetapi 

mempunyai keazaman yang rendah, dan senang belajar dengan pembelajaran struktur 

terikat. Dalam rangsangan psikologi, majoriti pelajar cenderung kepada stail 

pembelajaran reflektif dan analitikal. Kajian seterusnya mendapati bahawa majoriti 

pelajar lebih dominan otak kanan, akan tetapi pelajar Aliran Sains didapati dominan 

otak kiri. Dalam rangsangan persekitaran, majoriti pelajar  mementingkan reka 

bentuk asrama dan tempat tinggal. Selain itu, majoriti pelajar lelaki  peka terhadap 

bunyi yang bising. Dalam rangsangan fisiologi, majoriti pelajar memilih stail belajar 

kinesthetic-tactile, dan suka belajar pada waktu pagi. Dalam pada itu, majoriti pelajar 

dalam kategori cemerlang suka belajar sambil makan dan minum, tetapi pelajar 

dalam kategori prestasi baik dan lemah tidak mementingkan makan dan minum. 

Dalam rangsangan sosiologi, didapati majoriti pelajar telah memilih belajar dengan 

orang dewasa, tetapi   pelajar lelaki lebih selesa belajar dalam kumpulan. Kajian 

mendapati bahawa pelajar lelaki, pelajar Aliran Sains, dan pelajar dalam kategori 

prestasi baik dan lemah  lebih dominan kepada stail pembelajaran  berasakan elemen 

psikologi pembelajaran reflektif. Majoriti pelajar perempuan, dan pelajar Aliran 

Kemanusiaan cenderung kepada stail pembelajaran elemen emosi tanggungjawab 

positif. Majoriti pelajar dalam kategori prestasi cemerlang  dominan kepada stail 

berasaskan elemen persekitaran bilik darjah. Dapatan kajian telah mendapati bahawa 

tidak terdapat perbezaan yang signifikan dalam pencapaian bahasa Melayu sebagai 

bahasa kedua dalam kalangan pelajar peribumi Iban di Sarawak berdasarkan jantina. 

Secara keseluruhannya, stail pembelajaran Bahasa Melayu yang paling diminati oleh 

pelajar  Iban ialah stail pembelajaran berasaskan elemen persekitaran. Walau 

bagaimanapun, stail pembelajaran yang paling dominan yang diamalkan oleh pelajar 

ialah stail pembelajaran berasaskan elemen psikologi pembelajaran reflektif dan 

analitikal. Dengan ini, diperlihatkan bahawa Model Pembelajaran Dunn dan Dunn 

(1992) telah berjaya diaplikasikan dalam meneliti stail pembelajaran bahasa Melayu 

sebagai bahasa kedua dalam kalangan pelajar peribumi Iban di Sarawak. Kajian 

lanjutan juga dapat dibuat untuk mengenal pasti stail pembelajaran dalam kalangan 

peribumi yang lain di Malaysia. 

The current study is a psycholinguistic examination of the learning style of Malay as 

a second language among the indigenous “Iban” students of Sarawak based on 

gender, subject stream and performance capacity. The study also compared the marks 

in Malay Language based on gender. The research was modeled after Dunn and 

Dunn Learning Model (1992). Subjects of the study are 170 form four students from 

five secondary schools in Betong Division of Sarawak. Information for the study was 

collected with questionnaires, while the students’ marks in Malay Language were 

collected from the relevant schools authorities. Data for the study was analyzed using 

both qualitative and quantitative methods. Results of the study revealed similar styles 

of learning Malay Language in the five stimulations. In cases of emotional 

stimulation, majority of the students possessed high intrinsic motivation, positive 

responsibility, but less persistence and preferred structured lessons. In psychological 

stimulation, majority of the students preferred reflective and analytical style of 

learning. The study further revealed that the students were mostly right brain 

dominant, while students of Science Stream are mostly left brain dominant. In 

environment stimulation, the students were also found to prefer formal design of 

hostels and shelters. Furthermore, male students were discovered to be sensitive to 

noise. In cases of physiological stimulation, majority of the students choose 

kinesthetic-tactile style of learning and preferred to study in the morning. The 

physiologically stimulated students in the excellent category preferred to eat and 

drink while studying, while those in the good and weak categories did otherwise. 

However, in sociological stimulation, most students  preferred to study under adult 

supervision, while majority of male students preferred studying in groups. Results of 

the study further suggest that majority of the male students , students from the 

Sciences, and students in good and weak categories preferred reflective learning style 

of psychological element, while the female students and a majority of the students 

from the Humanities preferred the learning style based on the positive responsibility 

of emotional elements. However, students in the excellent category preferred the 

learning style based on the classroom design of environmental element. Findings of 

the study further suggest no difference in academic achievement of learning Malay 

as a second language among native Iban students in Sarawak based on gender. On 

the whole, result of the research shows that the learning style of Malay Language as 

a second language among indigenous Iban students in Sarawak is based on 

environmental element. However, the most dominant style of learning Malay 

language is psychologically based on reflective and analytical learning. Hence, Dunn 

and Dunn Learning Model (1992) proved successful in the identification of Malay 

Language learning style as a second language among Iban students in Sarawak. 

Further studies may explore the learning style of other indigenous races in Malaysia. 

